
Hér með sendist útskrift úr fundargerð umhverfis- og skipulagsráðs dags 22. janúar 2025 
varðandi eftirfarandi mál: 
 
Laugavegur 168-176 - Breyting á deiliskipulagi - Laugavegur 176 
Lögð fram umsókn Yrki arkitekta, dags. 29. október 2024, ásamt bréfi Reita 
fasteignafélags, dags. 29. október 2024, um breytingu á deiliskipulagi Laugavegs 168-
176 vegna lóðarinnar nr. 176 við Laugaveg. Í breytingunni sem lögð er til felst breyting á 
lóðamörkum lóðarinnar, breyting á skipulagsmörkum sem nemur breyttri lóð og 
skilgreiningu á aðkomu leigubíla að lóðinni, samkvæmt uppdr. Yrki arkitekta, dags. 29. 
október 2024. Einnig er lögð fram skýringarmynd Landslags, dags. 24. september 2024, 
sem sýnir bílastæði og aðkomu og skýringarmynd Yrki arkitekta, ódags., sem sýnir 
samhengi tillagna við Laugaveg. 
 
Samþykkt að auglýsa framlagða tillögu, skv. 1. mgr. 41. gr. sbr. 1. mgr. 43. gr.  
skipulagslaga nr. 123/2010. 
Vísað til borgarráðs. 
 
 
 
 
 
 
 

Glóey Helgudóttir Finnsdóttir 
Skrifstofa stjórnsýslu og gæða 
Umhverfis- og skipulagssvið 

 
 
 
Fylgiskjöl: bréf Reita fasteignafélags, dags. 29. október 2024, uppdrættir Yrki arkitekta, dags. 29. 
október 2024, skýringarmynd Landslags, dags. 24. september 2024 og skýringarmynd Yrki 
arkitekta, ódags. 

Reykjavík, 29. október 2024 

 

Laugavegur 176 – Umsókn um breytingu á deiliskipulagi 

Reitir þróun ehf er eigandi lóðarinnar við Laugaveg 176, þar sem framkvæmd á hóteli undir vörumerki 

Hayatt keðjunnar er hafin. Með bréfi þessu óska Reitir eftir að breyting á deiliskipulagi lóðarinnar verði 

tekin fyrir. 

Við gerð deiliskipulags fyrir Laugaveg 168-176, sem tók gildi þann 23.9.2021, var gert ráð fyrir að 

Borgarlínan stoppaði beint fyrir utan Laugaveg 176. Þá var gert ráð fyrir Borgarlínutorgi við norðvesturhorn 

hússins, á móts við Borgarlínustöðina og á svæði sem áður var innan lóðar Reita. Lóð lóðarhafa var minnkuð 

og torgið komið fyrir á nýju borgarlandi áður í eigu lóðarhafa. 

Nú liggur forhönnun Borgarlínu um Laugaveg fyrir og samkvæmt henni hefur Borgarlínustöðin verið færð 

vestan við lóðina og mun torgið þannig ekki nýtast farþegum Borgarlínu líkt og áform gerðu ráð fyrir.  

Í ljósi breyttra forsenda þá er ósk Reita að breyta deiliskipulaginu, þannig að svæðið undir torgið verði 

sameinað lóðinni að nýju, þar sem það mun frekar nýtast gestum hótelsins sem þar mun rísa, en farþegum 

Borgarlínu. Torgið verður eftir sem áður opið öllum og hannað sem grænt og vistvænt andrými þar sem 

fólk er í forgangi og tekur vel á móti vegfarendum sem eiga leið um Laugaveg eða koma gangandi niður 

gönguás sem liggur frá Skipholti.  

Á fundi sem Reitir áttu með Borghildi Sölvey Sturludóttir og Ívari Erni Ívarssyni þann 9. október 2024, var 

málið rætt og Reitir hvattir til að senda formlega umsókn um deiliskipulagsbreytingu að grundvelli þessara 

forsendubreytinga. 

Meðfylgjandi er tillaga Yrki arkitekta að breytingu á deiliskipulagi. Aðaltilgangur tillögunnar er að sameina 

torgsvæðið aftur lóð Laugavegs 176, en einnig að bæta aðkomu hreyfihamlaðra og neyðarbíla og um leið 

öryggi allra vegfarenda um lóðina. Þannig verði akstur með hótelgesti að aðalinngangi leyfður, en aðkoma 

í bílastæði verði eftir sem áður um nýja innkeyrslu sem skilgreind er í gildandi deiliskipulagstillögu, á milli 

lóða Laugavegs 176-178.  

Breytingartillögunni fylgir einnig hönnun torgsins frá Landslagi, teikning dagsett 27.9.2024. Þar má sjá að 

áfram er gert ráð fyrir breiðum og góðum gönguási vestan vil lóðina, sem tengist gangstétt við Laugaveg 

og er örugg og góð leið fyrir vegfarendur frá Skipuholti að nýrri Borgarlínustöð. Torgið sjálft tengist einnig 

gönguleiðum og hönnun þess miðar við gott aðgengi fyrir alla og vistlegt yfirbragð. Umferð bíla með gesti 

að hótelinu verður leyfð, en allt í hönnun torgsins gefur merki um að bílar eru gestir á torginu. Reitir munu 

sjá um framkvæmd torgsins á sinn kostnað eftir deiliskipulagsbreytingu. 

 



 

 

 
 

Með von um jákvæðar undirtektir. 

 

Virðingarfyllst, 

f.h. Reita fasteignafélags hf. 

 

Birgir Þór Birgisson, 

framkvæmdastjóri þróunarsviðs Reita 

